
Kongadavane

Kongadavane tacekecekelane ka ’iyakay Taiwan beceakane ko
egeege, “acapo taovingane taa’osane, maagisi taytoking saatavanee,
takapa’ane maagisi hitokin odaigo, sancigo(timoo), laecengego, taovingoane
maagisi lakoocane, takakeceane madade’ethe songao toinggo, waecenge
pipiyane dida’ane ka walapii yaini, koka zolrinci si vacilini na kacaysyane
ka dida’ane mya ma’odrosa.

Kongadavane ka’iyakay Takao Taledrekane ’adri’adringa ka
tacekecekelane. ko syaoo ka syakikay ta’osane egeege ’acla mwa
nakay, ’iyakikaynga ’aboane ka tacekecekelane.

Molringo ta’adida’anini ka kaenegane, salisyane ka’alapiyane, egeege
ka maesale ma’agae, noebatimade pasilikay baobaowane ka
maesale ’asaseane na kodrolo mwagaee, tacekecekelane kongadavane
ka ’1ykay na too naidai, ta’athaina eneme na idai babecelane cekecekele.

Kongadavane ka ma’adavidavilinga nakay molringo, ’ikay
lawlong kadravane tapadradresengane cokoo kadravane *ongsin taanane
vilyane, cingtasan 1678saka’aagaini, ’avathya takakeceane too ko dida’ane,

ako saka’aagaidra ka 450m, wathaingolo na egeege syabao’o, ka dida’ane.

Kongadavane ka swadrekay ka tacekecekelane, silikay made
taledrekane ko saoda’ada’ane mo’adringi ka, maya kimade taledre kane,
ponogo si tatalodrane, laso kela kimade, saka’adavilini ka mangesale sika
ima kongdri kongadavane ka sakoa ma’adavili makasi maesale na ’awkay ’a
bebebee madalame sawkoa, nikwani ka tacekecekelane iibongo mo’i’ithi na
siikacini maesale satetalekane.

Kongadavane na kalaapa’ane ka wada’oda’olo, na kadromane ka

wasebee, swadrokona ma’akainoinonga. tidromaa ’apoacilay tilongolongo.

